
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	23.11.2023թ.

	
	N 01/9-1/23021 -2023

	Ուսումնասիրելով Ձեր ս.թ. նոյեմբերի 16-ի N ԳՍ//35194-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որով առաջարկվում է ՀՀ 2023թ-ի պետական բյուջեի «1004. Ոռոգման համակարգի առողջացում» ծրագրի «11014» միջոցառման գծով նախատեսված 100.0 մլն դրամը, «31009» միջոցառման գումարներից 142.0 մլն դրամը, «31012» միջոցառման գումարից՝ 429.0 մլն դրամ և «1072» ծրագրի «31008» միջոցառման գծով նախատեսված 103.4 մլն դրամը, ընդամենը՝ 774.4 մլն դրամ, վերաբաշխել «1004» ծրագրի «11002. Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառմանը, ջրօգտագործողների ընկերությունների էլեկտրաէներգիայի, աշխատավարձի, հարկերի գծով պարտավորությունների մարման նպատակով, հայտնում եք հետևյալը.
1) ՀՀ տարածքային կառավարման և ենթակառուցվածքների նախարարության մասով արդեն իսկ իրականացվել է 8.06 տոկոսի վերաբաշխում՝ գերազանցելով ՀՀ կառավարության 29.12.2022թ. N 2111-Ն որոշմամբ սահմանված 2.5 տոկոսը, հետևաբար Նախագծով առաջարկվող փոփոխությունները հնարավոր չէ կատարել։
2) Համաձայն Նախագծի տեղեկանք-հիմնավորման՝ 774.4 մլն դրամի պահանջը ձևավորվել է՝ 
·  01.11.2023թ-ի դրությամբ ջրօգտագործողների ընկերությունների էլեկտրաէներգիայի գծով կրեդիտորական պարտքի՝ 224.8 մլն դրամ, ու նոյեմբեր ամսվա կանխատեսվող ծախսի՝ 158.9 մլն դրամ, ընդամենը՝ 383.7 մլն դրամի, և
·  15.11.2023թ. դրությամբ թվով 6 ՋՕԸ-երում աշխատավարձի գծով պարտքի՝ 276.3 մլն դրամ, հարկերի մասով՝ 114.5 մլն դրամ, ընդամենը՝ 390.8 մլն դրամի հանրագումարից։ Նախագծին կից ներկայացված է միայն էլեկտրաէներգիայի պարտքի վերաբերյալ ՀԷՑ-ի գրությունը, մինչդեռ անհրաժեշտ է ներկայացնել նաև աշխատավարձի և հարկերի գծով պարտավորությունների ֆինանսական գնահատականի հաշվարկային հիմնավորումները:
3) «1004» ծրագրի «31009. Օրվա կարգավորման ջրավազանների կառուցում և վերակառուցում» միջոցառման հաստատված բյուջեն 20.11.2023թ-ի դրությամբ ունի ընդամենը 7 %, իսկ ճշտած բյուջեն՝ 16.6 % կատարողական: Նախագծի տեղեկանք-հիմնավորման համաձայն՝ թվով 30 ՕԿՋ-երից 18-ի համալիր փորձաքննությունները գտնվում են նախապատրաստական փուլում, իսկ մնացած 12-ի փորձագիտական եզրակացությունները ենթակա են լրամշակման կամ գտնվում են ընթացքում: Ներկայացվածը թույլ է տալիս ենթադրել, որ նախատեսված միջոցառումը թերակատարվելու է և չեն ապահովվելու ՀՀ 2023թ. պետական բյուջեով հաստատված արդյունքային (կատարողական) ցուցանիշներն ու սահմանված նպատակները: Ուստի, նկատի ունենալով, որ բյուջետային տարին մոտենում է ավարտին, առաջարկում ենք գնահատել միջոցառման գծով անհրաժեշտ կարիքները (մնացորդը կազմում է շուրջ 529.0 մլն դրամ՝ ներառյալ վերաբաշխվող 142.0 մլն դրամը) և հնարավոր/կանխատեսելի ազատ միջոցներն ուղղել ՀՀ կառավարության պահուստային ֆոնդ՝ որպես առաջնահերթություն դիտարկվող Լեռնային Ղարաբաղից Հայաստանի Հանրապետություն բռնի տեղահանված անձանց հիմախնդիրների լուծման նպատակով լրացուցիչ հրատապ ծախսերի իրականացման նպատակով: 
4)  Նախագծով առաջարկվում է վերաբաշխել նաև «1004» ծրագրի «31012. Գետերի և հեղեղատարների տեղամասերի ամրացման և մաքրման աշխատանքներ» միջոցառման 429.0 մլն դրամը, որը նախատեսվել է ՀՀ Տավուշի մարզի Այրում համայնքի տարածքում Դեբեդ գետի ափի ամրացման և սահմանային ճանապարհի ստեղծման համար: Տեղեկանք-հիմնավորման համաձայն՝ նախագծային փաթեթը ներկայացվել է վրացական կողմի հետ համաձայնեցման, սակայն համապատասխան համաձայնեցումները դեռևս ձեռք չեն բերվել և աշխատանքներն ընթացիկ տարում չեն կարող իրականացվել: Այս պարագայում պարզաբանման անհրաժեշտություն ունի այն, թե արդյոք նշված նվազեցումը հաշվի առնված է ՀՀ 2024թ-ի պետական բյուջեի նախագծի պլանավորման ժամանակ: Եթե ոչ, ապա անհրաժեշտ է պարզաբանել, թե վրացական կողմի համաձայնության դեպքում ինչ միջոցների հաշվին է նախատեսվում աշխատանքներն իրականացնել, հաշվի առնելով այն, որ ՀՀ ԱԺ-ի քննարկմանը ներկայացված ՀՀ 2024թ-ի պետական բյուջեի նախագծով միջոցառման գծով նախատեսվել է 400.0 մլն դրամ, որից շուրջ 152.0 մլն դրամը՝ Արաքս գետի հունի վերականգնման համար, իսկ 60.0 մլն դրամը՝ հակահեղեղային միջոցառումների իրականացման նախագծանախահաշվային փաստաթղթերի ձեռքբերման համար: 
5)  Վերաբաշխման ցանկում է նաև «1004» ծրագրի «11014. Արարատյան ջրավազանի ձկնաբուծական տնտեսությունների ելքային ջրերի վերաօգտագործման ծրագիր» միջոցառման գծով նախատեսված ամբողջ գումարը՝ 100.0 մլն դրամ, ինչը հիմնավորվում է նրանով, որ տեխնիկատնտեսական ուսումնասիրության համար մրցութային գործընթացը կմեկնարկի առաջիկայում և պայմանագիրը նախատեսվում է կնքել տարեվերջին: Այս պարագայում անհրաժեշտ է տեղեկանք-հիմնավորման մեջ բացահայտել 2024թ-ին իրականացվող աշխատանքների/ ծառայությունների ֆինանսավորման աղբյուրը, նկատի ունենալով, որ այս ուղղությամբ ՀՀ ԱԺ-ի քննարկմանը ներկայացված ՀՀ 2024թ-ի պետական բյուջեի նախագծով ևս միջոցներ նախատեսված չեն և պայմանագրային պարտավորությունների ստանձնման դեպքում դրանք կարող են մնալ առանց ֆինանսական ապահովման: Բացի այդ, անհրաժեշտ է նաև նշել, թե ընթացիկ տարում պայմանագիր կնքելու դեպքում արդյոք չեն առաջանա կանխավճարի տրամադրման պայմանագրային պարտավորություններ:	
Հաշվի առնելով վերը նշվածները, հայտնում ենք, որ Նախագծին հնարավոր է անդրադառնալ 774.4 մլն դրամի հաշվարկային հիմնավորումների և ակնկալվող պարզաբանումների առկայության պարագայում:
Ինչ վերաբերում է Նախագծի խմբագրական բնույթի վրիպակներին, ապա հայտնում ենք, որ անհրաժեշտ է Նախագծի N 6 հավելվածում լրացնել Միավորի գինը և Քանակը
	




















Ընդունվել է ի գիտություն։
Որոշման ընդունումը պայմանավորված է ջրօգտագործողների ընկերությունների էլէներգիայի, աշխատավարձի, հարկային գծով պարտավորությունների մարման անհրաժեշտությամբ 


Ընդունվել է։
Կից տեղեկանքով ներկայացվել են աշխատավարձի և հարկերի գծով պարտավորությունների ֆինանսական գնահատականի հաշվարկային հիմնավորումները։










Ընդունվել է։
Ներկա պահին գնահատվում են Ջրային կոմիտեի կողմից իրականացվող միջոցառումների գծով կարիքները՝ մնացորդային գումարները ՀՀ կառավարության պահուստային ֆոնդ ուղղելու նպատակով:



















Ընդունվել է։
Նախագծային փաթեթը վրացական կողմի հետ համաձայնեցնելուց հետո կիրականացվի մրցութային գործընթաց, որի արդյունքում կկնքվի պայմանագիր, որով կսահմանվեն ֆինանսական միջոցներ ներգրավելու չափը և ժամանակացույցը, որի արդյունքով էլ կքննարկվի ֆինանսական աղբյուրի հարցը՝ հաշվի առնելով, որ պայմանագիրը ուժի մեջ կլինի 6 ամիս:

















Ընդունվել է։
Մրցութային գործընթացի արդյունքում կկնքվի պայմանագիր, որով կսահմանվեն ֆինանսական միջոցներ ներգրավելու չափը և ժամանակացույցը, որի արդյունքով էլ կքննարկվի ֆինանսական աղբյուրի հարցը՝ հաշվի առնելով, որ պայմանագիրը ուժի մեջ կլինի 6 ամիս:

